
Xulio Míguez,“enólogo
vocacional,detective priva-
do por circunstancias da
vida”, recibe o encargo de
averiguar por que a herdei-
ra dunha das mellores ade-
gas produtoras de ribeiro
recibe fotos que amosan o
seu marido, desaparecido
días atrás, en plena orxía
de satisfacción masoquista
cunha dominante enmas-
carada.Máis que recuperar
o seu home, o que ela de-
sexa é protexer do escán-
dalo o negocio familiar.
Sen saber como afrontar o
caso, Xulio acode a unha
vella amiga da que está se-
cretamente namorado, e que
traballa, con grande éxito, co-
mo presentadora de TV, nun
“programa vulgar de sucesos
idiotas” deses que furgan con
saña nas miserias. A investiga-
ción sobre o asunto esperta un
crime longo tempo durmido e
conclúe sacando á luz a verda-
deira –e perigosa– natureza de
certos personaxes, xunto coas
turbias paixóns e desencantos
–o amor,“ese erro da natureza”–
que flúen baixo a apariencia da
respetabilidade. Nesta novela
case canónica, a pesar dos mati-
ces (velaí o decálogo de
Chandler a pautar os capítulos;
ou ese crucial recordo á “pistola
de Chékhov”), mesmo podería
dicirse –non é así, non pensen
que estou a destripar a historia–
que, ao final, todos morren (polo
menos un pouco, ou dalgunha ma-
neira) menos o apuntador.

Porque cómpre subliñar que,
aquí, o “apuntador” –na figura dese

narrador
omnisciente,

omnipresente e par-
ticipativo, que tanto se di-

rixe aos personaxes coma aos lec-
tores, e que non dubida en comen-
tarse e corrixirse en forma e fondo–

resulta un elemento funda-
mental. A súa a voz é, en
grande parte, a voz do pro-
pio autor, quen –non por
primeira vez na súa traxec-
toria–, ademais de conver-
ter a narración nunha re-
flexión sobre o labor da es-
crita,emprega a novela co-
ma tribuna de opinión.
Neste caso, a súa mordaci-
dade crítica,adobiada con
ironía e humor, dispara
contra o poder embrutece-
dor e narcótico da televi-
sión, unha droga nada ino-
cua contra a que xa
Bradbury nos advertía hai
medio século: compárese,

por exemplo, a dependencia afecti-
va da señora Montag –Fahrenheit
451– cara á súa falsa“familia”e ami-
gos virtuais coa intensa relación
que moitos espectadores de hoxe
manteñen cos chamados “seres ca-
tódicos”, por usar un termo
pre–LCD... Se cadra, a distopía é xa,
e habitamos nela.

As frases curtas e os diálogos
compactados en parágrafos outor-
gan axilidade a esta entretida nove-
la, que invita a a deixarse enganar,
nun leixaprén de sospeitas, ata ese
final con“retrogusto forte. Coma un
viño dos bos”.
CASTRO,Francisco, In vino veritas,
Ed.Galaxia,Vigo,2011,PVP.20 €

O mar e os seus segredos son os verdadeiros prota-
gonistas dos relatos de Ártico 2.0,onde Xavier Queipo
(Compostela,1957),licenciado en Bioloxía,Medicina e
Cirurxía,conta as súas propias experiencias como bió-
logo mostrador polos lugares máis ignotos do planeta.
Apoiándose nos seus diarios de viaxe, escribe esta
obra que celebra o vixésimo aniversario do seu primei-
ro libro,Ártico e outros mares.Atopámonos agora cun-
ha versión renovada e ampliada deste texto,co que o
autor obtivera,no ano 1991,o Premio da Crítica espa-
ñola.

Fermosas son as imaxes dos
océanos xeados, así coma as
descricións da vexetación e
das especies mariñas, nalgúns
casos abraiantes.Apaixonantes
son tamén as aventuras,así co-
ma os descubrimentos de cria-
turas nunca vistas ata o momen-
to,e os intrigantes relatos que te-
ñen lugar en terras afastadas do
interior.Queipo,baixo o influxo
de grandes literatos como Bor-
ges, Jack London ou o mesmo
Conrad,e impulsado polas notas to-
madas no seu camarote,dende a soidade
do mar,escribe estes relatos de viaxe, transpor-
tando así,ao ávido lector,a un mundo arredado e inex-
plorado.Un mundo emocionante para os afervoados
amantes do mar e dos océanos,e para todo aquel inte-
resado en coñecer os enigmas que se agochan neles.
QUEIPO,Xavier,Ártico 2.0,Ed.Galaxia,Vigo,2011,
PVP.17,50 €

Relato con retrogusto

forte, talmente como un

viño dos bos

Nesta nova entrega,Manuel Vilanova (Barbantes,Ou-
rense,1944) prosegue a súa traxectoria lírica que pendu-
la entre obras descomunais,A esmeralda branca,e bre-
ves poemarios como o que hoxe chega á nosas páxinas,
Nin sequera no ceo.No mundo queVilanova nos propón
os sentimentos non se oxidan, as persoas que se no-
mean viven nunha infancia perenne non atinxida polo
virus do tempo nin contaminada polas podres intereses
adultos.Por iso nos seus versos brillan tenrísimos afectos
onde desfilan nenas e nenos (Ada,Aldara, Uxía, Ma-
nuel),o encantado estupor de Merlín que contempla o
mundo finalmente edénico.Aínda que,ás veces,esa ale-
gría primordial non entupe unha melancolía profunda
que erosiona o artista ante a fugacidade da vida e a im-
paciencia da terra.Tampouco as reflexións sobre o exer-
cicio da escrita cheas dunha ironía escéptica ou dun bo
humor crítico; ou as homena-
xes diáfanas ao Cunqueiro
neotrobadoresco en versos
verdadeiramente conmovedo-
res.

Todo isto deseñado con ma-
xistral pericia por un poeta ple-
no de facultades,dominador da
lingua e da sintaxe,amo e señor
dun lirismo sen fisuras onde to-
dos os tropos están ao servizo
da expresión do seu interior:
“coa claridade navegante/da
humildade/–nenos espertos so-
ñando–”.
VILANOVA,Manuel,Nin sequera o ceo,Ed.
Follas Novas,Santiago,2011,PVP.11,50 €

Como
tribuna de

opinión
Acerca dunha entretida novela

DOLORES MARTÍNEZ TORRES

Estamos,sen dúbida,diante dun fermoso e conmove-
dor libro, Costa necrópole. Escenarios para deslembrar,
que mereceu o premio IX Certame literario de aventu-
ras“Antón Avilés de Taramancos”;un volumeque nos en-
camiña pola viaxe interior do seu protagonista e que ac-
tualiza o drama individual da emigración.Evocamos de
inmediato o poema do Avilés no que identifica a cons-
trución do navío coa do seu propio ser,nesta narración
en primeira persoa, Saïd, non po-
de comezar cunha frase máis ati-
nada:“Despezo barcos na costa”.
Velaí a aventura, despezar para
construírse de novo nunha cadea
de desprazamentos que supoñen
unha nova perda, que percorre-
mos por eses “escenarios para
deslembrar”.

Partimos, entón, desa praia de
Mauritania, onde non valen as
ideas marabillosas dos europeos
que traballan para organizacións
de axuda aos inmigrantes: un non
se pode rebelar contra Samir,hai máis
mozos fuxindo da fame para ese traballo,
onde van caendo“ao chan as pezas inservibles
do navío”.Desmemoriarse para (re)nacer nun cami-
ñar a través do deserto no que tod@s somos Saïd,e este
é un dos valores da historia, devolver(nos) a memoria.
No remate a perda total e o pánico e unha palabra nova
“Southampton”. Sen tópicos loamiñeiros, excepcional
dominio do ritmo entre a narración e a lírica.
PÉREZ REI,Mariña,Costa necrópole,Ed.Toxosoutos,
Noia,2011,PVP.9 €

Vella aventura,
ritmo novo
Do drama da emigración

MARGA ROMERO

Nos últimos tempos,Carmen Blanco ampliou os seus rexis-
tros autoriais con incursións que alcanzaron tamén os eidos
narrativos (Vermella con lobos e Atracción total) e,recentemen-
te, tamén os predios poéticos coa publicación Un mundo de
mulleres.

O que Blanco ofrece no preto
de centenar de páxinas deste li-
bro é unha relectura integral da
historia e a tradición occidentais
dende claves identitarias de xéne-
ro. Unha revisitación de persona-
xes reais ou do imaxinario lenda-
rio e relixioso que subliñan o pa-
pel protagónico das mulleres na vi-
da,procurando ancos de visión de-
liberadamente ocultados pola
versión androcéntrica dominante
tantos séculos.

Deste xeito, polos poemas de
Blanco desfilan igual Lilith que Eva,as ba-
bilonias ou Xea,pero tamén as clásicas Circe,Ca-
lipso,Penélope,as amazonas,as sibilas,as sereas e,xaora,
Venus e mais Afrodita,e,a canda elas,as atlánticas,artúricas e
galegas Morgana,Xenebra,Isolda,Trebia,Navia,Lupa ou Baltei-
ra,sen esquecer o pasado máis recente tanto propio (Rosalía,
María Mariño…) coma doutras latitudes (Goldman,Woolf
etc.).

Porque,como Carmen Blanco proclama,“a irmandande do
amor dos homes e das mulleres/ fará finalmente un mundo li-
bre”este Un mundo de mulleres é lectura liberadora que a to-
das as xentes atinxe.
BLANCO,Carmen,Un mundo de mulleres,Ed.Biblos,Cesuras,
2011,PVP.4 €

Por un
mundo libre
Relectura integral da historia

